
Таълим жараёнининг дидактик таркиби қуйидаги педагогик технологияларни
ажратиш имконини беради: а) муайян ўқув– тарбия мақсадларини бажаришга асос
бўладиган омилларни яратишга асосланган педагогик технология; б) фаолият
кўрсатишга асосланган педагогик технология.
Таълим-тарбия жараёни бутун машғулот давомида ўқувчи фаоллиги ва
қизиқувчанлигини мунтазам равишда ривожлантириб боришни кўзда тутади. Ўқув
омилларини яратишга асосланган педагогик технология ўқувчиларни тезкорлик
билан ўқув ёки амалий машғулот (ёки тўгарак машғулотлари) фаолиятига жалб
қилиш имконини беради. Акс ҳолда, заиф, етарли даражада тушунарли бўлмаган
ёки аниқ натижани кўзламаган топшириқлар машғулотнинг самарасиз
якунланишига олиб келади.
Педагогик муносабатнинг таркибий қисми бўлган мулоқот (коммуникатив
фаолият) ни қуйидаги шакл асосида самарали ташкил этиш мумкин: педагогик
жараённи лойиҳалаштириш, ўқувчилар гуруҳи билан мулоқотга киришиш,
бевосита мулоқот (коммуникатив ҳамкорлик)ни ташкил этиш, ривожлантирувчи
педагогик жараёнда мулоқотни бошқариш, кўзда тутилган фаолиятни амалга
ошириш давомида мулоқот тизимини лойиҳалаштириш.
Педагогик технологияни ўқув жараёнига фаол татбиқ этиш ҳисобига, таълим
жараёнининг рағбати (мотивацияси) кучайтирилиши мумкин. Маълумки, тайёр
ҳолда олинган билимлар, одатда, уларни амалиётда қўллашни қийинлаштиради, бу
айниқса, аниқ масалаларни ечишда намоён бўлади. Шунинг учун билим, кўникма ва
малакаларни ўзлаштиришда ўқувчиларнинг бевосита фаолият кўрсатишлари талаб
этилади. Бу муаммонинг ечими бошқарувга асосланган педагогик технологиянинг
қўлланиши билан боғлиқдир.

Аннотация: Мақолада илғор хорижий мамлакатларнинг умумтаълим
мактаблари учун малакали педагог кадрлар тайёрлаш тизими қиёсий тахлил этилган.
Ушбу тажрибаларни Ўзбекистон манфаатлари кесимида экстраполяция қилиш
имкониятлари кўриб чиқилиб, зарур таклифлар ишлаб чиқилган.
Калит сўзлар: умумтаълим мактаблари, педагог кадрлар, хориж тажрибаси,
таълим самарадорлиги.

независимий соискатель
Аннотация: В статье представлен сравнительный анализ системы подготовки
квалифицированных педагогических кадров для общеобразовательных школ передовых
зарубежных стран. Были рассмотрены возможности экстраполяции этого опыта в
интересах Узбекистана и выработаны необходимые предложения.
Ключевые слова: общеобразовательные школы, педагогические кадры,
зарубежный опыт, эффективность образования.
EXPERIENCE OF LEADING FOREIGN COUNTRIES IN PROVIDING QUALIFIED
TEACHING STAFF OF SECONDARY SCHOOLS IN THE INTERESTS OF
UZBEKISTAN
Salimov Mahmudjon Abduhalilovich
Ferghana State University
independence researcher
Annotation: The article presents a comparative analysis of the system of training
qualified teachers for secondary schools in advanced foreign countries. The
possibilities of extrapolating this experience in the interests of Uzbekistan were
considered and the necessary proposals were developed.
Keywords: general education schools, teaching staff, foreign experience,
educational efficiency.
Маълумки, умумтаълим мактабларидаги ўқитиш сифати, ўқитувчилар
тайёрлаш тизими самарадорлиги ва уларнинг узлуксиз малакасини оширишга
бевосита боғлиқдир. Мамлакатимизда умумтаълим мактабларини педагог кадрлар
билан таъминлаш ва уларнинг малакасини узлуксиз ошириб боришни Халқ
таълими вазирлиги, Олий ва ўрта махсус таълим вазирлиги, Таълим сифатини
назорат қилиш давлат инспекцияси ва бошқа вазирлик ва тузилмалар амалга
оширади.

Шу ўринда, бугунги кунда, мазкур соҳадаги долзарб масалалардан бири,
таълим тизимлари халқаро даражада барқарор муваффақиятларга эришган
мамлакатлар тажрибасини таҳлил қилиш ва умумлаштириш, улар асосида эса –
Ўзбекистон таълими шароитида мақбул бўлган аниқ амалий ҳаракатларни
шакллантиришдан иборатдир.
Ўзбекистонда умумтаълим мактабларидаги педагогик таълим билан боғлиқ
асосий муаммолардан бири, мактабдаги реал амалиёт ва университетлардаги ўқув
дастурларининг заиф алоқаси бўлиб, бу ўз навбатида, ёш ўқитувчиларнинг етарли
билим ва касбий муваффақият учун кўникма ва услубий воситаларга эга
бўлмаслигига олиб келмоқда.
Финляндия ва Сингапурдаги таълим тизимларини ривожлантириш
тажрибаларини таҳлил қилиш ва тизимлаштириш, бизга, Ўзбекистон олий
педагогик таълими шароитида мақбул бўлган соҳаларни аниқлаш ва қатор
стратегияларни шакллантириш имконини беради. Ушбу тажрибаларни бир неча
йўналишларга бўлиб ўрганиш мақсадга мувофиқдир.
Биринчи йўналиш, мамлакатдаги ўқитувчилик касбининг ҳолати бўлиб,
Финляндияда ўқитувчилик касби энг обрўли касблардан бири ҳисобланади. Бу ерда,
педагогика йўналишида олийгоҳга кириш қийин ҳамда ушбу касбнинг мавқеини
ошириш мақсадида, барча ўқитувчилар магистр даражасига эга бўлиши шартлиги,
шунингдек, амалиётни ўқитувчи тайёрлаш тизимига сингдириш каби талаблар
қўйилган[4].
Педагогика йўналишидаги барча олийгоҳлар талабалари умумий ўрта таълим
мактабларида дастлабки ўқув амалиётини ўтайдилар. Бу талабалар ўқув
дастурининг мазмуни ва мактаб ўқув жараёнлари ўртасида яқин алоқани
таъминлайди ва факултетларга мактабларда олиб борилган кузатишлар асосида ўз
дастурларини мослаштириш учун қўшимча имкониятлар яратади.
Сингапурда эса барча ўқитувчилар ҳукумат ходимлари ҳисобланади. Ички
имкониятларга қараб, ҳар бир мактаб Таълим вазирлигига ўз ривожланиш
дастурини тақдим этади. Дастур вазирлик томонидан тасдиқлангандан сўнг
мактабга ўз йўналиши бўйича қўшимча ресурслар берилади ва танланган соҳада энг
яхши амалиётларни ишлаб чиқиш марказига айланади[1].
Иккинчи йўналиш олийгохларни педагогика мутахассисликлари бўйича
тамомлаётган талабаларни умумтаълим мактабларига ишга қабул қилиш бўйича
танлов тизими ҳисобланиб, Финляндияда танлов босқичлари номзодлар билан бир
қатор суҳбатларга асосланган.
Биринчи навбатда, битирувчини ушбу соҳани танлашга ундаган сабаблар,
бўлажак касб ҳақидаги билимлари, сўнгра, ёш мутахассиснинг олий таълимни
битирганидан сўнг мактабда ишлаш истаги бор ёки йўқлиги ўрганилади.
Шунингдек, касбий мотивация, мулоқот кўникмалари, ҳиссий таъсирчанлик,
мослашувчанлик ва бошқалар текширилади. Натижада битирувчиларнинг фақат 30
% га яқини бундай танловдан муваффақиятли ўтади ва биринчи уринишда иш
билан таъминланади[4].

Сингапурда эса, дастлаб, номзоднинг резюмеси, ёш гуруҳларда ишлаш
махорати, керакли соҳага мос бўлган педагогик билим мавжудлиги баҳоланади.
Иккинчи босқичда тест орқали номзоднинг саводхонлиги баҳоланса, учинчи
босқичда психологик ҳолати ва шахсий фазилатларини баҳолаш учун суҳбат
ўтказилади. Ниҳоят сўнгги босқичда, касбдаги дастлабки қадамлар давомида
стандартларга мувофиқлик баҳоланади. Ўртача олти номзоддан бири танловнинг
барча босқичларини енгиб ўтишга муваффақ бўлади[2].
Учинчи йўналиш, педагогик таълим мазмуни ҳисобланиб, Финляндияда
педагогика мутахассисликлари ўқув режасидаги фанлар
67 % назария, 33 %
амалиётдан иборат.
Университетда ўқитишнинг асосий мақсади - талабаларни мактабда
ўқитишда самарали метод ва ёндашувларни доимий равишда излаб топишлари
учун ўз устида изланиш олиб боришга ўргатишдан иборат. Шу муносабат билан,
таълим жараёнида, маъруза ва семинарлар билан бир қаторда, илмий тадқиқот
билан шуғулланадиган талабаларнинг мустақил ишлари катта улушни эгаллайди.
Шундай қилиб, таълим амалиёт билан чамбарчас боғлиқ ҳолда амалга
оширилади ва мактаб педагогик талими устида жиддий тадқиқотлар олиб
борилади.
Сингапур Миллий таълим институтида таълим инглиз ва америка таълим
тизимларининг хусусиятларини бирлаштирадиган кредит-модул тизимига
асосланган[3].
Бу ерда, ўқув дастурлари умумпедагогик фанлар, мулоқот кўникмалари,
фанларни ўқитиш бўйича педагогик маҳоратни ривожлантириш кабиларни кўзда
тутади. Мактаблардаги амалиёт дастурга қараб ўн ҳафтагача давом этади. Амалиёт
давомида талабаларга мактабдан ҳам ва университетдан ҳам мураббий
бириктирилади.
Мазкур олийгоҳда, шунингдек, қўшимча таълим
олиш имконияти ҳам яратилган бўлиб, унда талабалар уч гуруҳга бўлинади ва улар
ўқитувчилик, мутахассислик, етакчилик каби курсларда ўқитилади.
Мактабга ўз фаолиятини бағишлашни истаганлар учун ўқитувчилик, таълим
вазирлигида ишлашни истаганлар учун мутахассислик, методик комиссиялар
раҳбари, бош ўқитувчи ёки мактаб раҳбари сифатида ўз фаолиятини давом
эттиришни режалаштирганлар учун етакчилик курслари ташкил этилади[5].
Кўриниб турибдики, ҳар бир мамлакат халқ таълимини ривожлантириш
стратегиясини танлашда ўзига хос маданий ва миллий хусусиятларини инобатга
олган. Бироқ, миллий таълим тизимларининг муваффақиятли амалиётлари ҳам бир
қатор универсал стратегияларга эгадир. Бундай ҳолатда ривожланган
мамлакатларнинг ижобий таълим ютуқларини Ўзбекистон хусусиятларига
мослаштирилиши ва экстраполяция қилиниши яхши самара бериши мумкин.
Хусусан, юқоридаги мамлакатлар тажрибасидан келиб чиқиб юртимиз
умумтаълим мактабларини малакали педагог кадрлар билан таъминлаш тизимини
янада такомиллаштириш мақсадида:
3.
мактаб ўқитувчиси сифатида ишлаш учун мажбурий бакалавриат;

4.
ўқитувчиларни тайёрлашда назария ва амалиёт уйғунлигини янада
ошириш;
5.
касбий тайёргарликни мактаб талабларига мос даражага келтириш;
6.
иш ҳақини тақсимлаш механизмини ўзгартириш(бошланғич даража,
кейинчалик ўқитиш самарадорлиги ва қўшимча касбий тайёргарлик даражасига
қараб рағбатлантириш) кабилардан фойдаланиш мумкин.
Бизнинг
фикримизча,
мазкур
ўзгаришлар
педагогика
мутахассисликлари битирувчиларининг ўқитувчилик касбига ва мактаб амалиётига
изчил ва муваффақиятли мослашувига, шунингдек, мамлакатимизда умумтаълим
мактабларини малакали ва ўз касбига фидоий педагог кадрлар билан таъминлаш
тизимини такомиллаштиришга ёрдам беради.
Фойдаланилган адабиётлар рўйхати
15.
Гришин М.Л. Современные тенденции развития образования в Азии. М.:
Эксмо, – 352 с.
16.
Goh Chor Boon, Gopinathan (2008) The development of education in Singapore
since 1965/Toward a better future // Education and training for economic development in
Singapore since 1965 / Lee Sing Kong, Goh Chor Boon, B. Fredriksen, Tan Jee Peng (eds).
World Bank. P. 12–38.
17.
Образование в
Сингапуре.
Официальный
сайт:
Образование
за
рубежом. : http://ru.globalstudygroup. com/1/8/323/obrazovanie-v-singapure.
18.
Борытко Н.М.
Педагог в пространствах современного
воспитания:
Монография. Волгоград: Перемена, 214 с.
19.
Singapore Ministry of Education Press MOE Launches Third Masterplan for ICT in
Education.

SOG’LOM TURMUSH TARZI VATANPARVARLIK TARBIYASINING IJTIMOIY
PEDAGOGIK ASOSLARI
Namangan davlat universiteti
Jismoniy tarbiya va sport fanlarini o‘qtitish kafedrasi dotsenti
Boltaboyev Hamidullo Habibulloyevich
Namangan davlat universiteti magistranti
Bekmirzayev Mirjalol Husanboy o‘g’li
Annotatsiya: Yoshlar xarbiy xizmatchilar, xarbiy bilim yurtlarining o‘quvchi ongiga
Vatanga muxabba tuyg’usini singdrish, shu asosda insonparvarlik va xarbiy vatanaparvarlik
ruxida tarbiyalash pedagogik, ijtimoiy pedagogika hamda jismoniy tarbiya darslari fanlarining
o‘ziga xos xususiyatidir. Bu borada shubxasiz, fikr qilingan tarbiya soxasida oid mumtoz fikrlar
hamda xozirgi zamon pedagogik qarashlar rang barangligi ahamiyat kasb etadi.
Kalit so‘zlar: Ofittser-komondir, yuksak ma’naviy, mafkuraviy, axloqiy, estetik qadriyat,
jismoniy tarbiya darslarida xarbiy vatanparvarliy tarbiyasining shakl va metodlari.

